
O‘ZBEKISTONDA 
ENERGETIKA KORXONALARI 
FAOLIYATIDA KORPORATIV 
BOSHQARUVINING BAHOLASH 
USULLARI TAHLILI

Abduraxmonova Zarina Muysinjonovna
Farg‘ona davlat universiteti mustaqil tadqiqotchisi

Annotatsiya: Ushbu maqolada O‘zbekistonda energetika korxonalari faoliyatida korporativ boshqaruvining baholash usul-
larini tahlili, energetika korxonalarining raqobatbardoshligiga ta’sir etuvchi omillar, energetika korxonalarini boshqarish 
samaradorligini baholashning miqdoriy usullari va energetika korxonalarida korporativ boshqaruvning sifat darajasini 
kompleks baholash algoritmi ishlab chiqilgan.

Kalit	so‘zlar: energetika korxonalari, raqobatbardoshlik, boshqarish samaradorligi, korporativ boshqaruv, baholashning 
miqdoriy usullari, omillar.
Abstract:	In	this	article,	An	analysis	of	the	methods	of	assessment	of	corporate	governance	in	the	activities	of	energy	
enterprises	in	Uzbekistan,	factors	affecting	the	competitiveness	of	energy	enterprises,	quantitative	methods	for	assessing	
the	effectiveness	of	energy	enterprise	management	and	an	algorithm	for	comprehensive	assessment	of	the	quality	level	
of corporate governance in energy enterprises are developed.

Key	words:	energy	enterprises,	competitiveness,	management	efficiency,	corporate	governance,	quantitative	methods	of	
assessment, factors.
Аннотация:	В	данной	статье	проведен	анализ	методов	оценки	корпоративного	управления	в	деятельности	энер-
гетических	предприятий	Узбекистана,	факторов,	влияющих	на	конкурентоспособность	энергетических	предпри-
ятий,	разработаны	количественные	методы	оценки	эффективности	управления	энергетическими	предприятиями	
и	алгоритм	комплексной	оценки	уровня	качества	корпоративного	управления	на	энергетических	предприятиях.

Ключевые	 слова:	 энергетические	 предприятия,	 конкурентоспособность,	 эффективность	 управления,	 корпора-
тивное	управление,	количественные	методы	оценки,	факторы.

K I R I S H
O‘zbekiston	energetik	kompleksi	korxonalarining	innovatsion	rivojlanishiga	muhim	turtkini	2022–2026-yil-

larga mo‘ljallangan Yangi O‘zbekistonning taraqqiyot strategiyasining 24-maqsadida keltirilgan Iqtisodiyotni 
elektr energiyasi bilan uzluksiz ta’minlash hamda “Yashil” iqtisodiyot texnologiyalarini barcha sohalarga faol 
joriy etish, iqtisodiyotning energiya samaradorligini 20 foizga oshirish maqsadida quydagi vazifalar ijorsini 
taminlash	vazifalari	belgilangan:

■	 2026-yilga	 kelib	 elektr	 energiyasi	 ishlab	 chiqarish	 ko‘rsatkichini	 qo‘shimcha	 30	 milliard	 kVt.soatga	
oshirib,	jami	100	milliard	kVt.soatga	yetkazish.

■	 2026-yilga	qadar	qayta	tiklanuvchi	energiya	manbalari	ulushini	25	foizga	yetkazish	evaziga	yiliga	qariyb	
3	milliard	kub	metr	tabiiy	gazni	tejash.

■ O‘zbekiston energetika tizimining qo‘shni davlatlar energetika tizimlari bilan barqaror ishlashini ta’min-
lash.

■ Sanoat tarmoqlarida yo‘qotishlarni kamaytirish va resurslarni ishlatish samaradorligini oshirish.
■ Uy-joy-kommunal xo‘jaligi, ijtimoiy soha obyektlari va boshqa sohalarda qayta tiklanuvchi energiya 

manbalarini keng joriy etish va energiya samaradorligini oshirish.
■	 Elektromobillar	ishlab	chiqarish	va	ulardan	foydalanish	bo‘yicha	choralarni	ko‘rish.
■ Iqtisodiyot tarmoqlarining havoga chiqaradigan zararli gazlar hajmini bir birlik Yalpi ichki mahsulot hiso-

bida 10 foizga qisqartirish.

M A V Z U G A  O I D  A D A B I Y O T L A R N I N G  T A H L I L I
Korporativ	boshqaruv	atamasining	o‘zi	tarixan	1970	yillarning	o‘rtalarida	AQShda	yuzaga	kelgan.	Keyin-

chalik, ushbu atama Yevropada keng tarqalib, unda korporativ menejment, korporativ huquq va korporativ tuz-
ilmalarni yaratish sohalarida tadqiqotlar o‘tkazilishi davom ettirilgan. Tadqiqotlarimiz ko‘rsatishicha, korporativ 
boshqaruv atamasi birinchi marta R. Ills [1] tomonidan korporativ tuzilmasi va faoliyati mohiyatini ochib berish 
uchun qo‘llanilgan.

Korporativ munosabatlar tizimi korporativ va xususiy mulkni boshqarishni qo‘llash jarayoni sifatida amer-
ikalik	huquqshunos	olim	A.	Berli	va	 iqtisodchi	G.	Minzning	 [2] klassik ishlarida o‘rganilgan. Ularning ishlarida 
korporativ boshqaruv atamasi tilga olinmagan bo‘lsada, ular korporativ boshqaruvni ishonib topshiruvchilar 
–	principals	(autsayderlar,	investorlar)	va	vakillar	–	agents	(insayderlar,	boshqaruvchilar)	o‘rtasidagi	munosa-
batlarini o‘rganishgan.

Mamlakatimiz olimlaridan T. K. Madiyorov [3] “korporativ boshqaruv ishlab chiqarishni rivojlantirish faoliyati, 
mavjud moddiy, moliyaviy va mehnat resurslaridan oqilona foydalanishni kapital mablag‘larning yangi texnika va 
texnologiyalarni	ko‘plab	jalb	etilishi	bilan	uyg‘unlikda	olib	boriladi”,	deb	talqin	qilgan	bo‘lsa,	Sh.	N.	Zaynutdinov 
va	D.	N.	Raximovalar	 [4]	 “korporativ	boshqaruv	–	manfaatdor	shaxslarning	daromad	olish	maqsadida	birga-
likdagi	harakatlaridir”,	degan	ta’rifni	keltirishgan.	Yana	bir	 iqtisodchi	olim	D.	X.	Suyunovning	 [5]	 ta’rifiga	ko‘ra:	
“korporativ	boshqaruv	–	korporativ	mulk	shakliga	kiruvchi	subyektlarning	huquqlarini	himoya	qiluvchi	amaldagi	
me’yorlar hamda boshqaruvning ma’lum bir tamoyillari asosida korxona maqsadiga erishish uchun amalga 
oshiriladigan harakatlar majmuyidir”, deb ta’rif bergan.

T A H L I L  V A  N A T I J A L A R
O‘zbekistonda energetika korxonalarining raqobatbardoshligiga ta’sir etuvchi omillar 1-rasmda keltirilgan.

1-rasm: Energetika korxonalarining raqobatbardoshligiga ta’sir etuvchi omillar

Yuqoridagi rasmdan ko‘rinib turibdiki, energetika korxonalarining raqobatbardoshligiga bir nechta omillar 
ta’sir ko‘rsatadi. Bunday omillar qatoriga inson kapitalini rivojlanganlik darajasini, innovatsion texnologiyalarni 
qo‘llash darajasini, korporatsiya moliyaviy holatining barqarorligini, narx siyosati, innovatsion energiya mahsu-
lotlari va xizmatlarini, energiya ishlab chiqarish va yetkazib berish sifatini, korporatsiya aksiyalarini qo‘shimcha 
muomalaga chiqarilishini va energetika korxonalarining dividend siyosatini kiritishimiz mumkin. Ushbu 
omillarning ta’siriga ahamiyat qaratadigan bo‘lsak, ularning barchasi energetika korxonalarining raqobatbar-
doshligini oshirishda muhim ahamiyat kasb etadi.

Energetika	korxonalarining	boshqaruvi	samaradorligini	oshirishga	korporativ	boshqaruv	kodeksi,	korpo-
rativ menejmentning standartlari, korporativ nazorat usullari, xodimlarni qo‘llab-quvvatlanishini oshirish tizimi, 
menejmentning-tavakkalchilik tizimi kabi vositalarni qo‘llash boshqaruv jarayonini yanada takomillashtirishga 
xizmat qiladi.

O‘zbekiston energetik kompleksi aksiyadorlik korxonalari faoliyati samaradorligini oshirish uchun korporativ 
boshqaruv vositalari izohining yakuniy maqsadi sifatli marketing tadqiqotlar, samarali biznes-rejalar va inves-
titsiyaviy loyihalar, shuningdek, yangi energetik quvvatlardan foydalanishga o‘z vaqtida kiritishni ta’minlashga 
va	energiyaning	turli	ko‘rinishlarini	tejamli	sarflashga	qodir	bo‘lgan	malakali	loyihali	kompaniyalar	bo‘lishi	kerak.

Iqtisodiy mezonlardan foydalangan holda korporativ boshqaruv samaradorligini baholash usullari sifatida 
quyidagilarni	e’tiborga	olish	mumkin:

● korxonaning berilgan vaqt oralig‘ida bankrotga uchrash ehtimolini prognoz qilishning statistik aso-
slangan modellari;

● korxonalarni reytingini aniqlash uslubiyati;
● kreditlash maqsadida korxona reytingini aniqlash uslubiyati.

2-rasm: Energetika korxonalarini boshqarish samaradorligini baholashning miqdoriy usullari

Shuningdek, zamonaviy amaliyotda energetika korxonalarida korporativ boshqaruv samaradorligini baho-
lashning korxonaning bozor qiymati va moliyaviy holatini tahlil qilish asosida boshqaruv samaradorligini baho-
lash natijalarini olishga asoslangan turli miqdoriy usullari ham qo‘llanadi (2-rasm).

Energetika	korxonalarining	moliyaviy	holatini	tahlil	qilish	ikki	bosqichda	amalga	oshiriladi:
●	 bankrotga	uchrash	ehtimoli	baholanadi	(Altmanning	ikki	omilli	modeli	orqali);
●	 korxonaning	moliyaviy	barqarorligi	baholanadi	(Taffler	modeli).
Altmanning	ikki	omilli	modeli	kompaniyaning	bankrotlik	darajasini	baholaydi,	Tafflerning	ko‘p	omilli	modeli	

esa	kompaniyaning	to‘lov	 layoqati	modelini	 tuzadi.	Natijada	barcha	hisoblab	chiqilgan	ko‘rsatkichlar	 taqqos-
lanadi va korxonaning moliyaviy holati haqida xulosa chiqariladi. Ushbu usulning kamchiligi shundaki, moli-
yaviy qiyinchilikka ega bo‘lgan kompaniyalar qanday qilib bo‘lmasin, o‘z hisobotlarini e’lon qilishni to‘xatib 
turadi, chunki uzoq vaqt davomida to‘g‘ri ma’lumotlar olib bo‘lmaydi. Hisobotlarda chop etiladigan ma’lumotlar 
ishonchli bo‘lmasligi mumkin, bu esa korxona faoliyatining ayrim ko‘rsatkichlari uning to‘lov layoqatiga ega 
emasligidan dalolat bergan bir paytda boshqa ko‘rsatkichlar uning faoliyati barqaror ekanligi haqida mulohaza 
yuritishga asos beradi.

Energetika	 korxonalarida	 korporativ	 boshqaruv	 samaradorligini	 baholashning	 ikkinchi	 uslubiyati	 uning	
bozor	 qiymatini	 tahlil	 qilishga	 asoslanadi.	 Daromadni	 kapitallashtirish	 usuli	 korxonaning	 joriy	 daromadlarini	
kapitallashtirshi	koeffitsiyentiga	bo‘lish	yo‘li	bilan	aniqlashga	asoslanadi.	Asosiy	kamchilik	–	bu	usulni	qo‘llash	
uchun zaruriy va majburiy shart kompaniya kelajakda keltiradigan daromadlar joriy daromadlar bilan bir xil 
darajada qolishini taxmin qilish hisoblanadi.

Tadqiqotda energetika korxonalarida korporativ boshqaruvning sifat darajasini kompleks baholash algo-
ritmi	taklif	etildi	(3-rasm).	

Bu algoritm baholashning sifat va miqdor usullaridan foydalanish orqali amalga oshiriladi. Bunda esa kor-
poratsiyaning rivojlanganligini qay darajada ekanligi va uni korporatsiya qiymatiga qanday ta’sir etishini ifoda-
laydi va korporativ boshqaruvning samaradorlik darajasini taqqoslash hamda tahlil qilish uchun sifat usullari 
orasidan korporativ boshqaruv darajasiga Kuzatuv kengashining tuzilmasi, a’zolari soni, yig‘ilishlar muntazam-
ligi, menejer va mulkdorlar manfaatlari yaqinlashishi darajasi inobatga olinadi. Miqdor usullarda esa energetika 
korxonalarining moliyaviy-xo‘jalik faoliyati, sotuvlar o‘sish sur’ati va rentabelligi, investitsion samaradorlik omil-
larini baholash yuqori o‘rin tutadi. Bunda energetika korxonalarida korporativ boshqaruv sifat darajasi bahosi 
uni	moliyalashtirish	koeffitsiyentiga	to‘g‘ri	proporsional	bo‘lib,	uning	korporativ	boshqaruvini	miqdoriy	baholash	
qiymatlaridan kelib chiqadi.

3-rasm: Energetika korxonalarida korporativ boshqaruvning sifat darajasini kompleks baholash algoritmi

Korporativ boshqaruvning sifat darajasini kompleks baholash algoritmi energetika korxonalarida boshqaruv 
samaradorligini yaxshilash uchun boshqaruv jarayonini moliyalashtirishga bog‘liq bo‘lib, bunda moliyalashtirish 
koeffitsenti	quyidagi	1≥±∆F≥0	shartni	qanoatlantirishi	kerak	va	shundagina	uni	korporativ	boshqarish	munosa-
batlari o‘z sifat darajasiga ega bo‘lgan deb qarash mumkin.

X U L O S A  V A  T A K L I F L A R
Energetika	korxonalarida	korporativ	boshqaruv	mexanizmini	institutsional	asosini	mustahkamlash,	respub-

likada amalga oshiriladigan jadal iqtisodiy islohotlar sharoitida va tarmoq rivojlanish dasturlarini yo‘nalishiga 
o‘zaro bog‘liq bo‘lib, amaldagi va shakllangan boshqaruv tizimini rivojlanish izchilligiga tayanadi.

